
Saptatandava Stotram

సప్తతాణ్డవస్తోత్రమ్ 

౧.ఆనన్దతాణ్డవం 
జటాటవీగలజ్జలం  తరఙ్గిణీవినిర్గలం 
కపర్దమధ్యసంస్థితం   ప్రబాలచన్ద్రభాసితమ్   ।
సుధాంశుశీతలద్యుతిప్రసన్నమోదమణ్డితం 
నమామి నృత్యతాణ్డవం  శుభఙ్కరం సుపాటవమ్ ॥ ౧॥
౨. సన్ధ్యాతాణ్డవం 
డమడ్డమడ్డమడ్డమధ్వనిప్రబోధగమ్భీరం   
ప్రనృత్యదఙ్ఘ్రిపఙ్కజప్రభాభిరుజ్జ్వలీకృతమ్     ।
అనాదినాదగమ్భీరం ప్రపఞ్చకాలిమాధరం
నమామి నృత్యతాణ్డవం  శుభఙ్కరం సుపాటవమ్ ॥౨॥
౩.కాలీతాణ్డవం
భుజఙ్గరాజభూషితం  భుజద్వయప్రసారితం
విరాగభక్తిబోధితం విరక్తచిత్తసేవితమ్  ।
కపాలకాలికాధరం నృభస్మలేపతత్పరం
నమామి నృత్యతాణ్డవం  శుభఙ్కరం సుపాటవమ్ ॥ ౩॥
౪. త్రిపురతాణ్డవం 
మునీన్ద్రవృన్దవన్దితం    సురేన్ద్రసిద్ధసేవితం 
గణేశషణ్ముఖార్చితం సనన్దికాలసేవితమ్  ।
భవచ్ఛిదం మదచ్ఛిదం కుదైత్యజీవనోచ్ఛిదం
నమామి నృత్యతాణ్డవం  శుభఙ్కరం సుపాటవమ్ ॥ ౪॥
౫.గౌరీతాణ్డవం
సుధాతరఙ్గసున్దరప్రవాహశీతలోజ్జ్వలం   
పిశాచభూతభైరవైర్జ్జ్వలత్సభాసు    సత్వరమ్ ।
శివాశివాభిరుర్జితం  శ్మశానభూమిమజ్జితం
నమామి నృత్యతాణ్డవం  శుభఙ్కరం సుపాటవమ్ ॥ ౫॥

సప్తతాణ్డవస్తోత్రమ్ 

౬. సంహారతాణ్డవం
సపఞ్చకృత్యకారణం వినాశపాశదారణం
స్వతన్త్రతత్త్వఘోషకం   చిదమ్బరే సునర్తకమ్ ।
దిగమ్బరం మహేశ్వరం విరాజరాజశఙ్కరం
నమామి నృత్యతాణ్డవం  శుభఙ్కరం సుపాటవమ్ ॥౬॥
౭.ఊర్ధ్వతాణ్డవం 
అఘోరఘోరఘర్ఘరం  హిమాలయేషు నిర్భరం
త్రిపుణ్డ్రభస్మశేఖరం   తదుర్ద్ధ్వమోహినీవరం
ప్రసన్నవక్త్రమణ్డితం    నిరోధశక్తిరుర్జితం
నమామి నృత్యతాణ్డవం  శుభఙ్కరం సుపాటవమ్ ॥ ౭॥
రచయితా ప్రో . ప్రదీప్తకుమారనన్దః   (సేవానివృత)
శ్రీజగన్నాథసంస్కృతవిశ్వవిద్యాలయః ,పురీ

